
তথ্যবিবরণী         	                                                                                               নম্বর : ৪৯৮০

সংস্কৃতি প্রতিমন্ত্রীর সঙ্গে তুরস্কের রাষ্ট্রদূতের সাক্ষাৎ 

ঢাকা, ৫ পৌষ (২০ ডিসেম্বর) : 

	আজ সংস্কৃতি প্রতিমন্ত্রী কে এম খালিদের সঙ্গে তাঁর সচিবালয়স্থ দপ্তরে বাংলাদেশে নিযুক্ত তুরস্কের রাষ্ট্রদূত মুস্তফা ওসমান তুরান সাক্ষাৎ করেন।

	সাক্ষাতে বন্ধুপ্রতিম দু'দেশের মধ্যে সাংস্কৃতিক বিনিময় বৃদ্ধিসহ গুরুত্বপূর্ণ প্রত্নস্থল ও সাংস্কৃতিক ঐতিহ্য সংরক্ষণে তুরস্কের সহযোগিতার বিষয়ে বিস্তারিত আলোচনা হয়।

	সংস্কতি প্রতিমন্ত্রী ২০১৯ সালের ১৯-২০ নভেম্বর তুরস্কের রাজধানী আঙ্কারায় বাংলাদেশ ও তুরস্কের যৌথ অর্থনৈতিক কমিশন (জেইসি) এর পঞ্চম অধিবেশনে দু'দেশের সংস্কৃতি ও পর্যটন খাতে সম্পর্ক বৃদ্ধির লক্ষ্যে বাংলাদেশের প্রস্তাবনাসমূহ বাস্তবায়নে তুরস্কের সহযোগিতা কামনা করেন। সে অধিবেশনে বাংলাদেশ এর পক্ষ হতে যেসব প্রস্তাবনাসমূহ পেশ করা হয়েছিল, তার মধ্যে উল্লেখযোগ্য হলো-  পারস্পরিক অংশগ্রহণে আন্তর্জাতিক বইমেলা আয়োজন, সাংস্কৃতিক বিনিময় বৃদ্ধি, স্থাপত্য ও প্রত্নতাত্ত্বিক সংরক্ষণে পারস্পরিক সহযোগিতার প্রসার, পেইন্টিং, হস্তশিল্প, বই ও আলোকচিত্র প্রদর্শনীর ক্ষেত্রে পারস্পরিক বিনিময়।

	তুরস্কের রাষ্ট্রদূত যৌথ অর্থনৈতিক কমিশনে গৃহীত প্রস্তাবনাসমূহ দ্রুত বাস্তবায়নের আশ্বাস প্রদান করেন। তিনি বলেন, তুরস্কের জনগণ বাংলাদেশ সম্পর্কে আগ্রহী ও উৎসুক। সেজন্য আমরা পারস্পরিক সহযোগিতার নতুন নতুন দ্বার উন্মোচন করতে চাই। তিনি বলেন, তুরস্কে 'ইউনুস এম্রে' (Yunus Emre) নামক সাংস্কৃতিক ইনস্টিটিউট রয়েছে যা সারাবিশ্বে তুরস্কের সংস্কৃতি ছড়িয়ে দিতে কাজ করছে। 

	মুস্তফা ওসমান তুরান বলেন, বাংলাদেশে তুরস্কের টিভি সিরিজ খুবই জনপ্রিয়। সেজন্য কোভিড-১৯ পরিস্থিতি স্বাভাবিক হলে তিনি তুরস্কের জনপ্রিয় অভিনেতা-অভিনেত্রীদের উপস্থিতিতে বাংলাদেশে তুরস্ক-বাংলাদেশ চলচ্চিত্র সপ্তাহ উৎসব আয়োজনের প্রস্তাবনা তুলে ধরেন। ইউনেস্কো'র সাংস্কৃতিক ঐতিহ্যের তালিকায় তুরস্কের ২০টি পরিমেয় সাংস্কৃতিক ঐতিহ্য রয়েছে উল্লেখ করে রাষ্ট্রদূত বলেন, তুরস্ক গুরুত্বপূর্ণ সাংস্কৃতিক ঐতিহ্য সংরক্ষণে বাংলাদেশকে প্রয়োজনীয় সহযোগিতা প্রদান করতে পারে।

	সাক্ষাৎকালে সংস্কৃতি বিষয়ক মন্ত্রণালয়ের যুগ্মসচিব (সাংস্কৃতিক ঐতিহ্য-১) ফাহিমুল ইসলাম উপস্থিত ছিলেন।

#

ফয়সল/সাহেলা/সঞ্জীব/রেজাউল/২০২০/১৯১২ ঘণ্টা



তথ্যবিবরণী         								                    নম্বর : ৪৯৭৯ 

বিভ্রান্তিমূলক তথ্য পরিবেশন থেকে বিরত থাকার আহ্বান জানিয়েছে বিএসএফআইসি

ঢাকা, ৫ পৌষ (২০ ডিসেম্বর):

	চলতি ২০২০-২১ মৌসুমে আখ মাড়াই স্থগিত থাকা ৬টি চিনিকলের ক্যাচমেন্ট এলাকায় উৎপাদিত ও কৃষকের সরবরাহকৃত সমুদয় আখ ক্রয় করা হবে। এ সকল চিনিকলের ক্যাচমেন্ট এলাকার আখ ক্রয় করা হবে না মর্মে গুজব ও বিভ্রান্তিমূলক তথ্য বিভিন্ন গণমাধ্যমে প্রকাশিত হচ্ছে। 

	এধরনের বিভ্রান্তিকর ও মিথ্যা তথ্য পরিবেশন থেকে বিরত থাকার জন্য সংশ্লিষ্ট সকলের প্রতি আহ্বান জানিয়েছে বাংলাদেশ চিনি ও খাদ্য শিল্প কর্পোরেশন (বিএসএফআইসি)।

	বিএসএফআইসি জানিয়েছে, সংস্থাটির আওতাধীন চিনিকলগুলোর আধুনিকায়নের মাধ্যমে বহুমুখী খাদ্যপণ্য উৎপাদন করে রাষ্ট্রায়ত্ত চিনিকলসমূহকে লাভজনক করার লক্ষ্যে চলতি মৌসুমে ৬টি চিনিকলে আখ মাড়াই কার্যক্রম স্থগিতের সিদ্ধান্ত গ্রহণ করা হয়েছে। এ সকল চিনিকলে আখ মাড়াই কার্যক্রম চলতি মৌসুমের জন্য স্থগিত করা হলেও বিগত বছরগুলোর ন্যায় এবছরও এসকল মিলের ক্যাচমেন্ট এলাকায় উৎপাদিত ও কৃষকের সরবরাহকৃত সকল আখ ক্রয় করা হবে। ইতিমধ্যে স্থগিতকৃত এ সকল চিনিকলের আওতাধীন এলাকায় উৎপাদিত আখ পূর্ববর্তী বছরের ন্যায় চিনিকলের নিজস্ব ক্রয় কেন্দ্রে চাষিদের নিকট হতে ক্রয় করে পার্শ্ববর্তী চালু মিলে মাড়াইয়ের জন্য প্রয়োজনীয় সকল ব্যবস্থা গ্রহণ করা হয়েছে। 

	আখচাষিদের নিকট হতে ক্রয়কৃত আখের মূল্য পরিশোধের জন্য সরকার ইতিমধ্যে একশত কোটি টাকা বরাদ্দ প্রদান করেছে। তাই চলতি মৌসুমে মিলের মাড়াই কার্যক্রম স্থগিত থাকার কারণে কোন আখচাষি আর্থিকভাবে ক্ষতিগ্রস্ত হবে না বলে জানিয়েছে বিএসএফআইসি। এমতাবস্থায়, আখচাষিদের কোন প্রকার গুজবে কান না দিয়ে উৎপাদিত সমুদয় আখ অন্যান্য বছরের ন্যায় সংশ্লিষ্ট আখ ক্রয় কেন্দ্রে সরবরাহ করার জন্য বিশেষভাবে অনুরোধ জানিয়েছে বিএসএফআইসি। 

	বিএসএফআইসি আরও জানিয়েছে, আখ মাড়াই স্থগিতকৃত চিনিকলগুলোতে কর্মরত কোন শ্রমিক, কর্মচারী ও কর্মকর্তাকে ছাঁটাই করা হবে না, যথাযথ বেতন/মজুরি প্রদান করা হবে। উল্লেখ্য যে আখ মাড়াই চালু থাকা চিনিকলগুলোতে স্থগিত মিল থেকে শ্রমিক, কর্মকর্তা ও কর্মচারীদের পর্যায়ক্রমে বদলি বা সংযুক্তির মাধ্যমে সমন্বয় বা পদায়ন করা হবে। এমতাবস্থায়, সংশ্লিষ্ট সকলকে গুজব ও মিথ্যা তথ্যে কান না দেয়ার জন্য অনুরোধ জানিয়েছে বিএসএফআইসি। 

#
মাসুম/ফারহানা/সঞ্জীব/আব্বাস/২০২০/১৯০৬ ঘণ্টা 

তথ্যবিবরণী         	                                                                                               নম্বর : ৪৯৭৮

‍‍‍‍‍‍‍‍‍‍কবি ও প্রাবন্ধিক মনজুরে মওলার মৃত্যুতে বিজ্ঞান ও প্রযু্ক্তি মন্ত্রীর শোক 

ঢাকা, ৫ পৌষ (২০ ডিসেম্বর) : 

	বাংলা একাডেমির সাবেক মহাপরিচালক, সাবেক সচিব, সাহিত্যিক, কবি ও প্রাবন্ধিক মনজুরে মওলার  মৃত্যুতে গভীর শোক ও দুঃখ প্রকাশ করেছেন বিজ্ঞান ও প্রযু্ক্তি মন্ত্রী স্থপতি ইয়াফেস ওসমান।

	মন্ত্রী আজ এক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

	শোকবার্তায় মন্ত্রী বলেন, বাংলা একাডেমির মহাপরিচালক হিসেবে তার তিন বছরের কার্যকালে বাংলা ভাষা ও সাহিত্যের প্রতি তার অপরিসীম অবদান জাতি চিরদিন স্মরণ করবে। তাছাড়া তিনি বিভিন্ন মন্ত্রণালয়ের সচিব হিসেবে দায়িত্ব পালন করেন।

	উল্লেখ্য, মনজুরে মওলা আজ রাজধানীর একটি হাসপাতালে চিকিৎসাধীন অবস্থায় মৃত্যুবরণ করেন।

#

বিবেকানন্দ/ফারহানা/সঞ্জীব/রেজাউল/২০২০/১৮৪২ ঘণ্টা



তথ্যবিবরণী         	                                                                                              নম্বর : ৪৯৭৭

‍‍‍‍‍‍‍‍‍‍ত্রাণ প্রতিমন্ত্রীর সাথে তুরস্কের রাষ্ট্রদূতের সাক্ষাৎ

ঢাকা, ৫ পৌষ (২০ ডিসেম্বর) : 

	দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমানের সাথে আজ ঢাকায় তার মন্ত্রণালয়ের সভাকক্ষে তুরস্কের রাষ্ট্রদূত Mustafa Osman Turan এর নেতৃত্বে একটি প্রতিনিধিদল সাক্ষাৎ করে। প্রতিনিধিদলের অন্য সদস্য হলেন TIKA'র প্রোগ্রাম কো-অর্ডিনেটর Ismail Gundogdu। 

	সাক্ষাৎকালে প্রতিনিধিদলকে প্রতিমন্ত্রী বলেন, তুরস্ক বাংলাদেশের বন্ধুপ্রতিম দেশ। স্বাধীনতা পরবর্তী সময়ে বাংলাদেশের উন্নয়নে এবং যেকোনো দুর্যোগে তুরস্ককে পাশে পেয়েছে বাংলাদেশ। বিশেষ করে রোহিঙ্গা সংকট উত্তরণে তুরস্কের ভূমিকা অত্যন্ত প্রশংসনীয়।

	প্রতিমন্ত্রী আরো বলেন, এ দেশের প্রতিটি গৃহহীন পরিবার যাতে দুর্যোগ সহনীয় ঘর পায় সে লক্ষ্যে সরকার কাজ করছে। প্রত্যেক ভূমিহীন পরিবারকে ২ শতাংশ জমি প্রদান পূর্বক সেখানে দুর্যোগ সহনীয় ঘর তৈরি করে দেয়ার কার্যক্রম শুরু করেছে সরকার । প্রতিটি ঘরের নির্মাণ খরচ প্রায় এক লাখ ৮০ হাজার টাকা। বর্তমান অর্থবছরে দুর্যোগ ব্যবস্থাপনা ও ত্রাণ মন্ত্রণালয় সারা দেশে ১৭ হাজার পাঁচটি ঘর তৈরি করে দিচ্ছে। তিনি বলেন, সারা দেশে প্রায় নয় লাখ গৃহহীন পরিবারের তালিকা প্রস্তুত করা হয়েছে যাদেরকে সরকার দুর্যোগ সহনীয় ঘর তৈরি করে দিবে পর্যায়ক্রমে।
  
	তুরস্কের রাষ্ট্রদূত দুর্যোগ ব্যবস্থাপনায় বাংলাদেশ সরকারের সাফল্যের প্রশংসা করেন। এ দেশের উন্নয়নে তাদের সহযোগিতা অব্যাহত থাকবে বলে রাষ্ট্রদূত প্রতিমন্ত্রীকে আশ্বস্ত করেন। বিশেষ করে গৃহহীনদের জন্য দুর্যোগ সহনীয় ঘর তৈরির ক্ষেত্রে তারা বাংলাদেশ সরকারকে সহযোগিতা করবে বলে উল্লেখ করেন। তুরস্ক সরকার TIKA'র মাধ্যমে এ অর্থ অনুদান হিসেবে প্রদান করবে।
 
	এ সময় মন্ত্রণালয়ের সচিব মোঃ মোহসীন উপস্থিত ছিলেন।

#

সেলিম/সাহেলা/সঞ্জীব/রেজাউল/২০২০/১৮৩৫ ঘণ্টা


তথ্যবিবরণী         								                    নম্বর : ৪৯৭৬ 

অভিবাসন খাতের উন্নয়নে সম্মিলিতভাবে কাজ করতে হবে 
                                            ---প্রবাসী কল্যাণ মন্ত্রী

ঢাকা, ৫ পৌষ (২০ ডিসেম্বর):

	কোভিড-১৯ পরিস্থিতির উত্তরণ এবং বাংলাদেশের অভিবাসন খাতের উন্নয়নের জন্য সরকারি ও বেসরকারি সব প্রতিষ্ঠানকে সম্মিলিতভাবে কাজ করতে হবে বলে মন্তব্য করেছেন প্রবাসী কল্যাণ ও বৈদেশিক কর্মসংস্থান মন্ত্রী ইমরান আহমদ।
	আজ রাজধানীর হোটেল সোনারগাঁও-এ জনশক্তি, কর্মসংস্থান এবং প্রশিক্ষণ ব্যুরো (বিএমইটি) এবং বেসরকারি সংস্থা ব্র্যাক আয়োজিত ‘ন্যাশনাল লেভেল স্টেকহোল্ডার কনসালটেশন অন সেফ মাইগ্রেশন এবং সাসটেইনেবল রিইন্টিগ্রেশন ইন দ্য কনটেক্সট অভ্‌ কোভিড-১৯ ক্রাইসিস’ শীর্ষক অভিবাসন খাতের জাতীয় পর্যায়ের অংশীজনদের এক পরামর্শ সভায় প্রধান অতিথির বক্তব্যে মন্ত্রী এ কথা বলেন। 
	মন্ত্রী বলেন, কোভিড ১৯ শুধু আমাদেরই নয় বিশ্বব্যাপী একটি অপ্রত্যাশিত মহামারি; যাতে আক্রান্ত হয়েছে প্রতিটি খাত। কোভিডের কারণে অভিবাসন খাতে যে সঙ্কট তৈরি হয়েছে তা মোকাবিলা করতে সরকারি-বেসরকারি প্রতিষ্ঠান, বিভিন্ন উন্নয়ন সংস্থা, আন্তর্জাতিক সংস্থাসহ রিক্রুটিং এজেন্সিগুলোকে এক ছাতার নিচে আসতে হবে, সম্মিলিতভাবে কাজ করতে হবে। তাহলেই কার্যকরভাবে কোভিড মোকাবিলা করা সম্ভব হবে এবং এ খাতের কাঙ্ক্ষিত উন্নয়ন ঘটবে। করোনা মোকাবিলায় প্রবাসী কর্মীদের জন্য সরকার গৃহীত বিভিন্ন পদক্ষেপের কথা তুলে ধরে মন্ত্রী বলেন, অভিবাসী কর্মীদের জন্য আন্তরিকতার কোনো ঘাটতি নেই।  
	প্রবাসী কল্যাণ ও বৈদেশিক কর্মসংস্থান মন্ত্রণালয়ের সচিব ড. আহমেদ মুনিরুছ সালেহীনের সভাপতিত্বে অনুষ্ঠানে আরো বক্তব্য রাখেন বাংলাদেশে নিযুক্ত সুইজারল্যান্ডের রাষ্ট্রদূত নাথালি চুয়ার্ড (Nathalie Chuard) বায়রা’র সভাপতি সাংসদ বেনজির আহমেদ, ব্র্যাকের নির্বাহী পরিচালক আসিফ সালেহ এবং জাতীয় ও আন্তর্জাতিক বিভিন্ন সংস্থার প্রতিনিধিবৃন্দ। 
	অনুষ্ঠানে স্বাগত বক্তব্য রাখেন বিএমইটির মহাপরিচালক মোঃ শামসুল আলম। এতে অভিবাসনের সাম্প্রতিক চিত্র ও প্রবণতা নিয়ে বিশেষ প্রবন্ধ উপস্থাপনা করেন বিএমইটির অতিরিক্ত মহাপরিচালক মীর খাইরুল আলম এবং নিরাপদ অভিবাসন ও কার্যকর পুনঃএকত্রীকরণের বিষয়ে কীভাবে সম্মিলিতভাবে কাজ করা যায় সে বিষয়ে প্রবন্ধ উপস্থাপন করেন ব্র্যাক মাইগ্রেশন প্রোগ্রামের ‍প্রধান শরিফুল হাসান। 

#
রাশেদুজ্জামান/ফারহানা/সঞ্জীব/আব্বাস/২০২০/১৮১৩ ঘণ্টা 


তথ্যবিবরণী         	                                                                                               নম্বর : ৪৯৭৫

ভূমিসেবা ডিজিটালাইজেশন পরিবীক্ষণ ও পর্যালোচনা সংক্রান্ত জাতীয় কমিটি গঠন
ঢাকা, ৫ পৌষ (২০ ডিসেম্বর) : 
সমগ্র বাংলাদেশের ডিজিটাল ভূমি ব্যবস্থাপনা কার্যক্রমের পরিকল্পনা প্রণয়ন ও সমন্বয় সাধনের জন্য “ভূমিসেবা ডিজিটালাইজেশন পরিবীক্ষণ ও পর্যালোচনা সংক্রান্ত জাতীয় কমিটি” গঠন করা হয়েছে। গত ১৭ ডিসেম্বর ভূমি মন্ত্রণালয় এক অফিস আদেশের মাধ্যমে কমিটি গঠন করে। 
এই কমিটির অন্যান্য প্রধান কার্যক্রম হচ্ছে ভূমিসেবা ডিজিটালাইজেশন বাস্তবাযয়ন কৌশল ও কর্মপদ্ধতি নির্ধারণ, ডিজিটাল সার্ভিস বাস্তবায়নের নীতি/পলিসি সংক্রান্ত সহায়তা প্রদান, ডিজিটালাইজেশন কার্যক্রমে গতিশীলতা বৃদ্ধি ও ডিজিটাল সেবার মান উন্নয়ন ও জনমুখীকরণ।  
এছাড়া এই কমিটি নিয়মিত পর্যবেক্ষণের মাধ্যমে মাঠ পর্যায়ে কাজের স্বচ্ছতা ও জবাবদিহি নিশ্চিত করা এবং দুর্বলতা চিহ্নিত করে এর কর্মক্ষমতা বৃদ্ধি করার মাধ্যমে সঠিক ভূমি সেবা নিশ্চিত করার জন্য কাজ করে যাবে।
ভূমিমন্ত্রীর সভাপতিত্বে জাতীয় কমিটিতে সদস্য হিসেবে রয়েছেন ভূমি সচিব, ভূমি আপীল বোর্ডের চেয়ারম্যান, ভূমি সংস্কার বোর্ডের চেয়ারম্যান, ভূমি রেকর্ড ও জরিপ অধিদফতরের মহাপরিচালক, ঢাকার বিভাগীয় কমিশনার, এটুআই-এর প্রকল্প পরিচালক, ঢাকা ও খুলনার জেলা প্রশাসক, ভূমি মন্ত্রণালয়ের আওতাভুক্ত চলমান প্রকল্পের সকল প্রকল্প পরিচালক, ঢাকা ও দিনাজপুরের জোনাল সেটেলমেন্ট অফিসার, সিলেট ও বরিশালের অতিরিক্ত জেলা প্রশাসক (রাজস্ব), চট্টগ্রামের অতিরিক্ত জেলা প্রশাসক (এলএ) রাজশাহীর পবা এবং ময়মনসিংহ সদরের সহকারী কমিশনার (ভূমি)। ভূমিসেবা ডিজিটালাইজেশন মনিটরিং সেলের প্রধান কমিটিতে সদস্য সচিব হিসেবে দায়িত্ব পালন করবেন। 
ভূমি মন্ত্রণালয়ের অতিরিক্ত সচিব নামে ভুয়া পরিচয় দিয়ে মোবাইল ফোনে চাঁদা দাবি
গত বেশ কিছুদিন যাবৎ ভূমি মন্ত্রণালয়ের অতিরিক্ত সচিব (মাঠ প্রশাসন) পরিচয় দিয়ে বিভিন্ন মোবাইল নম্বর থেকে মাঠ পর্যায়ের রাজস্ব প্রশাসনের কর্মকর্তা-কর্মচারীর কাছে ফোন দিয়ে বিভিন্ন বিকাশ একাউন্টে টাকা পাঠানোর দাবি করা হচ্ছে। 
বর্তমানে প্রতারক চক্র মাঠ পর্যায়ে ভূমি সহকারী কর্মকর্তা/উপ সহকারী কর্মকর্তা এবং উপজেলা/সার্কেল ভূমি অফিসের বিভিন্ন কর্মচারীদের কাছে তাদের নামে মন্ত্রণালয়ে অভিযোগ আছে বলে তা নিষ্পত্তির আশ্বাস দিয়ে বিকাশ একাউন্টে টাকা পাঠানোর দাবি করছে মর্মে বিভিন্ন কর্মকর্তা-কর্মচারী মন্ত্রণালয়কে অবহিত করছে। 
এমতাবস্থায়, ভূমি মন্ত্রণালয়ের কর্মকর্তা-কর্মচারীদের নামে ভুয়া পরিচয় দিয়ে ভূমি মন্ত্রণালয়ের আওতাভুক্ত মাঠ পর্যায়ের ভূমি অফিসসমূহে কর্মরত কর্মকর্তা-কর্মচারীদের নিকট মোবাইল ফোনে চাঁদা দাবির বিষয়ে সংশ্লিষ্ট সকলকে সতর্ক থাকার জন্য ভূমি মন্ত্রণালয়ের পক্ষ হতে জানানো হয়েছে।
#
নাহিয়ান/ফারহানা/সঞ্জীব/রেজাউল/২০২০/১৮০৬ ঘণ্টা


তথ্যবিবরণী         								         নম্বর : ৪৯৭৪ 

বেসরকারি গ্রন্থাগারসমূহে লাইব্রেরিয়ান নিয়োগে অনুদান প্রদান করা হবে
                                                               ---সংস্কৃতি প্রতিমন্ত্রী

ঢাকা, ৫ পৌষ (২০ ডিসেম্বর):

	সংস্কৃতি প্রতিমন্ত্রী কে এম খালিদ বলেছেন, বই পড়া মানুষের মনের খোরাক যোগায় ও মানুষকে আলোকিত করে। আর এ ধরনের আলোকিত ব্যক্তিদের প্রচেষ্টা ও উদ্যোগে সারাদেশে ৮০০টির অধিক রেজিস্টার্ড বেসরকারি গ্রন্থাগার বা পাঠাগার গড়ে উঠেছে। কিন্তু দেখাশোনার জন্য জনবল না থাকার কারণে এসব পাঠাগারসমূহ সঠিকভাবে পরিচালনা করা যাচ্ছে না এবং পাঠকরাও সঠিক সেবা থেকে বঞ্চিত হচ্ছেন। সেটি বিবেচনায় নিয়ে এসব পাঠাগারসমূহে লাইব্রেরিয়ান নিয়োগের জন্য সংস্কৃতি বিষয়ক মন্ত্রণালয় হতে অনুদান প্রদানের ব্যবস্থা করা হবে। 

	প্রতিমন্ত্রী আজ রাজধানীর গুলিস্তানস্থ জাতীয় গ্রন্থকেন্দ্র মিলনায়তনে জাতীয় গ্রন্থকেন্দ্র আয়োজিত 'পড়ি বঙ্গবন্ধুর বই, সোনার মানুষ হই' শীর্ষক ধারাবাহিক পাঠ কার্যক্রমে অংশগ্রহণকারী সেরা শিক্ষার্থীদের সনদ ও পুরস্কার বিতরণ অনুষ্ঠানে প্রধান অতিথির বক্তৃতায় এসব কথা বলেন। প্রয়োজনে অর্থ মন্ত্রণালয়ের সহযোগিতায় নতুন অর্থনৈতিক কোড সৃষ্টি করা হবে যাতে প্রতি বছর বেসরকারি পাঠাগারের লাইব্রেরিয়ানদের বেতন পরিশোধের জন্য অনুদান প্রদান করা যায়, বলে তিনি জানান। 

	জাতীয় গ্রন্থকেন্দ্রের পরিচালনা বোর্ডের সভাপতি ও সংস্কৃতি বিষয়ক মন্ত্রণালয়ের সচিব মো. বদরুল আরেফীনের সভাপতিত্বে অনুষ্ঠানে বিশেষ অতিথি হিসাবে বক্তৃতা করেন 'পড়ি বঙ্গবন্ধুর বই, সোনার মানুষ হই' শীর্ষক ধারাবাহিক পাঠ কর্মসূচির উপদেষ্টামণ্ডলীর সভাপতি বিশিষ্ট সাহিত্যিক ও গবেষক অধ্যাপক শামসুজ্জামান খান, উপদেষ্টা কমিটির সম্মানিত সদস্য ঢাকা বিশ্ববিদ্যালয়ের সাবেক উপাচার্য বিশিষ্ট বুদ্ধিজীবী অধ্যাপক ড. আ আ ম স আরেফিন সিদ্দিক এবং বিশিষ্ট সাংবাদিক জাতীয় প্রেসক্লাবের সভাপতি সাইফুল আলম।

#
ফয়সল/সাহেলা/সঞ্জীব/আব্বাস/২০২০/১৮০৩ ঘণ্টা 

সুপ্ত মেধা ও সম্ভাবনাকে কাজে লাগাতে হবে
	                -- স্থানীয় সরকার মন্ত্রী

ঢাকা, ৫ পৌষ (২০ ডিসেম্বর) : 

	স্থানীয় সরকার মন্ত্রী মোঃ তাজুল ইসলাম বলেছেন, দেশকে উন্নয়নের কাঙ্ক্ষিত লক্ষ্যে নিতে হলে নতুন প্রজন্মের মধ্যে লুকায়িত মেধা, যোগ্যতা এবং সম্ভাবনাকে কাজে লাগাতে হবে। তিনি বলেন, দেশের প্রত্যন্ত অঞ্চলে বসবাস করা মানুষের সন্তানের মধ্যেও সুপ্ত প্রতিভা আছে। এই প্রতিভাকে খুঁজে বের করে কাজে লাগাতে পারলে সেই সন্তানটি হয়তো একদিন দেশে বড় ধরনের পরিবর্তন আনবে। দেশকে বিশ্ববাসীর কাছে মর্যাদার আসনে আসীন করবে। দেশ পৌঁছে যাবে উন্নয়নের কাঙ্ক্ষিত লক্ষ্যে।
	আজ রাজধানীর শহীদ তাজউদ্দীন আহমেদ ইনডোর স্টেডিয়ামে (বঙ্গবন্ধু স্টেডিয়াম কমপ্লেক্স, পল্টন) বঙ্গবন্ধু জন্মশতবার্ষিকী ব্যাডমিন্টন র‌্যাংকিং টুর্নামেন্ট-২০২০-এর উদ্বোধনী অনুষ্ঠানে প্রধান অতিথির বক্তব্যে একথা বলেন। প্রতিযোগিতায় ১১৩ জন পুরুষ এবং ২৯ জন নারীসহ সর্বমোট ১৪২ জন খেলোয়ার অংশ নিচ্ছেন।

	স্থানীয় সরকার মন্ত্রী বলেন, জাতির পিতা বঙ্গবন্ধু শেখ মুজিবুর রহমান খেলাধুলার গুরুত্ব অনুধাবন করে তাঁর জীবদ্দশায় দেশের ক্রীড়াঙ্গনকে বিস্তারের উদ্যোগ গ্রহণ করেন। সরকার দেশের ক্রীড়াঙ্গনকে আন্তর্জাতিক পর্যায়ে নিতে নিরলসভাবে কাজ করছে। খেলাধুলার মাধ্যমে মানুষের মানসিক পবিত্রতা অর্জিত হয় এবং সে পবিত্রতার মাধ্যমে আমাদের মধ্যে ভালবাসা, একে অপরের প্রতি দায়বদ্ধতা, দায়িত্ব ও বিপথগামিতা থেকে ফিরে আনার হাতিয়ার হিসেবে কাজ করে বলে উল্লেখ করেন তিনি।

	বাংলাদেশ ব্যাডমিন্টন ফেডারেশনের সভাপতি ও তথ্য কমিশনার ড. আবদুল মালেক অনুষ্ঠানে সভাপতিত্ব করেন।

#
হায়দার/ফারহানা/সঞ্জীব/রেজাউল/২০২০/১৮০০ ঘণ্টা

নির্বাচন কমিশন নিয়ে ৪২ জনের বিবৃতির খসড়া বিএনপি’র তৈরি
			                              ---তথ্যমন্ত্রী

ঢাকা, ৫ পৌষ (২০ ডিসেম্বর):

	‘নির্বাচন কমিশন নিয়ে ৪২ জনের বিবৃতির খসড়া বিএনপি’র তৈরি’ বলেছেন, তথ্যমন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 

	আজ রাজধানীতে জাতীয় প্রেসক্লাবে প্রগতিশীল ন্যাশনাল আওয়ামী পার্টি-প্রগতিশীল ন্যাপ (ভাসানী) আয়োজিত মজলুম জননেতা মওলানা আব্দুল হামিদ খান ভাসানীর ১৪০তম জন্মবার্ষিকী উপলক্ষে আলোচনা সভায় প্রধান অতিথির বক্তৃতায় সমসাময়িক প্রসঙ্গে মন্ত্রী একথা বলেন। বক্তব্যের শুরুতেই আব্দুল হামিদ খান ভাসানীকে আওয়ামী মুসলিম লীগের (পরবর্তীতে আওয়ামী লীগ) প্রতিষ্ঠাতা হিসেবে গভীর শ্রদ্ধা জানিয়ে তথ্যমন্ত্রী বলেন, ‘মওলানা ভাসানী কখনো ক্ষমতার জন্য রাজনীতি করেন নাই, আজীবন দেশ ও মানুষের সেবায় রাজনীতির মহান ব্রত পালন করেছেন।’

	মন্ত্রী এসময় বলেন, ‘গতকাল দেখলাম যে দেশের ৪২জন বিশিষ্ট ব্যক্তি নির্বাচন কমিশনের ব্যাপারে একটা বিবৃতি দিয়েছেন। এই বিশিষ্ট ব্যক্তিদের তাদের প্রতি যথাযথ সম্মান রেখেই বলতে চাই, তারা সবাই বিএনপি ঘরানার হিসেবে পরিচিত। তাদের কেউ কেউ বিএনপির চেয়ারপারসনের উপদেষ্টা পদেও আছেন এবং তারা প্রতিনিয়ত নানাভাবে সরকারের বিরুদ্ধে বলে আসছেন। ব্যতিক্রমটা হচ্ছে গতকাল ৪২ জন একসাথে হয়েছেন। অবশ্য বিবৃতিটা বিএনপি অফিস থেকে ড্রাফট করে দেয়া হয়েছে। সুতরাং তারা বিএনপিরই প্রতিধ্বনি করেছেন।’ 

	নির্বাচন কমিশন নিয়ে কোনো প্রশ্ন থাকলে অবশ্যই সেটি নিয়ে আলোচনা হতেই পারে উল্লেখ করে মন্ত্রী বলেন, ‘কিন্তু যে ভাষায় তারা বিবৃতি দিয়েছেন এবং মানুষের দৃষ্টি অন্যদিকে নেবার চেষ্টা চালিয়েছেন, সেটি বুদ্ধিজীবীদের বুদ্ধিদীপ্ত মনে হয়নি বরং বিএনপির ড্রাফট করা বিবৃতিই দিয়েছেন তারা।’ 

	আজকে দেশ এগিয়ে যাচ্ছে, আমরা একটি বহুমাত্রিক সমাজে বসবাস করি, এখানে বিতর্ক থাকবে, সমালোচনা থাকবে, কিন্তু বিতর্ক-সমালোচনা এমন হওয়া উচিত যা দেশকে এগিয়ে নিয়ে যাবে বলেন ড. হাছান। তিনি বলেন,  ‘অবশ্যই দায়িত্বে থাকলে সমালোচনা হবে। সরকার যেহেতু দায়িত্বে, সেখানে সরকারের সমালোচনা হতেই পারে, হওয়াটা স্বাভাবিক। কিন্তু যেভাবে অন্ধের মতো সমালোচনা বিএনপি করছে, সেটা যদি বেশি বেশি শিক্ষিত মানুষগুলোও করেন, তাহলে মানুষ মনে করতে পারে এই শিক্ষিত মানুষগুলো হঠাৎ অশিক্ষিতের মতো কথা কেন বলছেন! সেই প্রশ্ন মানুষের মনে থেকে যায়।’ 

	বিএনপি’র শনিবারের সংবাদ সম্মেলন সম্পর্কে হাছান মাহ্‌মুদ বলেন, ‘আমি সামাজিক যোগাযোগ মাধ্যমে পুরোটা  শুনলাম এবং এ প্রেক্ষিতে মির্জা ফখরুল ইসলাম আলমগীর সাহেবসহ বিএনপিকে অনুরোধ জানাবো যে, আওয়ামী লীগের বিরুদ্ধে বিষোদগার না করে নিজের ঘরটা একটু সামলান। যারা নিজের নেতাদের সম্মান করতে পারে না, নিজের ঘরটাই সামলাতে পারে না, তারা দেশ সামলাবে কিভাবে!’ 

	প্রগতিশীল ন্যাপ (ভাসানী)’র কেন্দ্রীয় আহ্বায়ক পরশ ভাসানীর সভাপতিত্বে অনুষ্ঠানে বিশেষ অতিথির হিসেবে জাতীয় পার্টির প্রেসিডিয়াম সদস্য সাহিদুর রহমান টেপা, সংসদ সদস্য ব্যারিস্টার শামীম হায়দার পাটোয়ারী, বাংলাদেশ গণ আজাদী লীগের সিনিয়র যুগ্ম মহাসচিব মোহাম্মদ সরওয়ার হোসাইন বক্তব্য রাখেন। শুভেচ্ছা বক্তা হিসেবে প্রগতিশীল ন্যাপ (ভাসানী) এর কেন্দ্রীয় সদস্য সচিব মোহাম্মদ আলী কিসমত, মোহাম্মদ বাবুল আহম্মেদ, মনিরুল হাসান মনির, মৌসুমী রহমান মিনু, সাইফুল ইসলাম লিটন, বঙ্গবন্ধু সাংস্কৃতিক জোটের সাধারণ সম্পাদক অরুণ সরকার রানা, যুব লীগ কেন্দ্রীয় সদস্য মানিক লাল ঘোষ প্রমুখ বক্তব্য দেন।

#
আকরাম/ফারহানা/সঞ্জীব/আব্বাস/২০২০/১৭৪০ ঘণ্টা 

কোভিড-১৯ (করোনা ভাইরাস) সংক্রান্ত সর্বশেষ প্রতিবেদন

ঢাকা, ৫ পৌষ (২০ ডিসেম্বর) :

 ‌         	স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৩ হাজার ৩১৬ জনের নমুনা পরীক্ষা করে ১ হাজার ১৫৩ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ৫ লাখ ৭১৩ জন।

	গত ২৪ ঘণ্টায় ৩৮ জন-সহ এ পর্যন্ত ৭ হাজার ২৮০ জন এ রোগে মৃত্যুবরণ করেছেন। 

	করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ৪ লাখ ৩৭ হাজার ৫২৭ জন।

#

দলিল/ফারহানা/সঞ্জীব/রেজাউল/২০২০/১৭২৭ ঘণ্টা 

মামলাজট কমাতে আদালতের বাইরে বিরোধ নিষ্পত্তিতে জোর দিতে হবে
                                                                       ---আইনমন্ত্রী

ঢাকা, ৫ পৌষ (২০ ডিসেম্বর): 

	আইন, বিচার ও সংসদ বিষয়ক মন্ত্রী আনিসুল হক বলেছেন, আধুনিক বিশ্বে প্রায় ৯০ শতাংশ মামলা স্বাভাবিক আদালতের বাইরে নিষ্পত্তি হয়। মামলাজট কমাতে বাংলাদেশকে সেদিকেই যেতে হবে। এ জন্যই সরকার বিকল্প বিরোধ নিষ্পত্তি (এডিআর) পদ্ধতি চালু করেছে। বিচারপ্রার্থী জনগণসহ আইনজীবীগণকে এ পদ্ধতি ব্যবহারে উৎসাহ প্রদান করতে হবে। 
	আজ ঢাকায় বিচার প্রশাসন প্রশিক্ষণ ইনস্টিটিউটে জিপি (সরকারি কৌঁশুলী) এবং পিপি (পাবলিক প্রসিকিউটর) গণের জন্য অনলাইনে আয়োজিত ২২তম বিশেষ প্রশিক্ষণ কোর্সের উদ্বোধনী অনুষ্ঠানে প্রধান অতিথির বক্তৃতায় মন্ত্রী এসব কথা বলেন।
	দুর্নীতির ক্ষেত্রে সরকারের জিরো টলারেন্স নীতি গ্রহণের বিষয়টি সরকারি আইন কর্মকর্তাদের স্মরণ করিয়ে দিয়ে মন্ত্রী বলেন, আদালত অঙ্গনে দুর্নীতি সংক্রান্ত সকল প্রচলিত প্রথা পরিহার করে সততা, স্বচ্ছতা, সাহসিকতা এবং গাতশীলতার সমন্বয় ঘটিয়ে দায়িত্ব পালন করতে হবে। নিজ নিজ কর্মস্থলে উন্নত নৈতিকমান ও পেশাদারিত্ব বজায় রেখে আন্তরিকতার সাথে সরকারি মামলা পরিচালনা করতে হবে। বিচারপ্রার্থী জনগণ যাতে তাদের নিকট সবরকম সহোযোগিতা পায় সে বিষয়েও সজাগ থাকতে বলেন আইনমন্ত্রী। 
	বিচার প্রশাসন প্রশিক্ষণ ইনস্টিটিউটের মহাপরিচালক বিচারপতি খোন্দকার মূসা খালেদের সভাপতিত্বে অনুষ্ঠানে আইন সচিব মোঃ গোলাম সারওয়ার এবং ইনস্টিটিউটের পরিচালক (প্রশিক্ষণ) 
মোঃ গোলাম কিবরিয়া বক্তৃতা করেন।

#

চট্টগ্রাম বন্দরের সাথে দেশের অর্থনীতিও সমৃদ্ধির পথে এগিয়ে যাচ্ছে
                                                       --নৌপরিবহন প্রতিমন্ত্রী
ঢাকা, ৫ পৌষ (২০ ডিসেম্বর) :  

	নৌপরিবহন প্রতিমন্ত্রী খালিদ মাহমুদ চৌধুরী বলেছেন, চট্টগ্রাম বন্দরের সক্ষমতা বাড়ছে। করোনায়ও বন্দর সার্বক্ষণিক সচল ছিলো। চট্টগ্রাম বন্দরের সাথে দেশের অর্থনীতিও সমৃদ্ধির পথে এগিয়ে যাচ্ছে। উপদেষ্টা কমিটির সদস্যদের উদ্দেশ্যে তিনি বলেন, করোনার সংকটকালে চট্টগ্রাম বন্দর সচল রেখেছেন। এটা চট্টগ্রাম বন্দরের ইতিহাসে লেখা থাকবে। বন্দর সচল রাখায়  জাতীয় রাজস্ব বোর্ড গুরুত্বপূর্ণ ভূমিকা রেখেছেন।
	প্রতিমন্ত্রী আজ চট্টগ্রাম বন্দরের শহীদ মুন্সী ফজলুর রহমান অডিটোরিয়ামে বন্দরের ১৪তম উপদেষ্টা কমিটির সভায় স্বাগত বক্তব্যে এসব কথা বলেন।  
	প্রতিমন্ত্রী বলেন, নিজের টাকায় সরকার বড় বড় প্রকল্প বাস্তবায়ন করছে। নিজস্ব অর্থায়নে দেশের ৯৮ ভাগ বাজেট বাস্তবায়ন হয়। দেশের যেকোনো মানুষ বিশ্বের যে প্রান্তেই অবস্থান করুক না কেন গর্ব করে বলে, আমাদের টাকায় পদ্মা সেতু হচ্ছে। আমরাও গর্ব অনুভব করি। আমরা সম্মিলিতভাবে এগিয়ে যাব। তিনি বলেন, প্রধানমন্ত্রী শেখ হাসিনার নেতৃত্বে রুপপুর পারমাণবিক বিদ্যুৎ কেন্দ্র নির্মাণের মাধ্যমে বাংলাদেশ পারমাণবিক ক্লাবে যুক্ত হয়েছে। কক্সবাজারের মাতারবাড়ীতে গভীর সমুদ্র বন্দর হচ্ছে। কর্ণফুলী নদীর তলদেশে বঙ্গবন্ধু টানেল হচ্ছে। আগে দেশে মহাসড়ক ছিল না; এখন এলিভেটেড এক্সপ্রেসওয়ে, মেট্রোরেল কত কিছু হচ্ছে। চট্টগ্রাম থেকে কক্সবাজারের ঘুমধুম পর্যন্ত রেললাইন হচ্ছে। এসব কিছু সম্ভব হয়েছে জাতির পিতা বঙ্গবন্ধু শেখ মুজিবুর রহমানের সুযোগ্য কন্যা প্রধানমন্ত্রী শেখ হাসিনার  সুদক্ষ ও প্রাজ্ঞ নেতৃত্বের কারণে।
	বিরাট সম্ভাবনার বাংলাদেশ নেতিবাচক সংবাদ চায় না মন্তব্য করে সাংবাদিকদের উদ্দেশ্যে খালিদ মাহমুদ চৌধুরী বলেন, সাংবাদিকরা চট্টগ্রাম বন্দরের সার্বিক উন্নয়নে, দেশের সুনাম মর্যাদা রক্ষার জন্য অসামান্য ভূমিকা রেখেছেন। তিনি বলেন, বাংলাদেশে একটা সময় ছিল নেতিবাচক সংবাদই বড় সংবাদ। বাংলাদেশ এখন সে জায়গায় নেই। এদেশের মানুষ, পাঠক নেতিবাচক সংবাদে বেশি দৃষ্টি দেয় না।   
	সভায় অন্যান্যের মধ্যে উপস্থিত ছিলেন শিক্ষা উপমন্ত্রী ব্যারিস্টার মহিবুল হাসান চৌধুরী নওফেল, সংসদ সদস্য ইঞ্জিনিয়ার মোশাররফ হোসেন, সংসদ সদস্য মোস্তাফিজুর রহমান চৌধুরী, সংসদ সদস্য মোছলেম উদ্দিন আহমেদ, সংসদ সদস্য ওয়াসিকা আয়েশা খান এবং নৌপরিবহন মন্ত্রণালয়ের সচিব মোহাম্মদ মেজবাহ উদ্দিন চৌধুরী।
	বন্দরের সদস্য মো. জাফর আলমের সঞ্চলনায় সভায় ১৩তম সভার সিদ্ধান্তগুলোর অগ্রগতি তুলে ধরেন বন্দর চেয়ারম্যান রিয়ার অ্যাডমিরাল এসএম আবুল কালাম আজাদ।
	প্রতিমন্ত্রী পরে চট্টগ্রাম বন্দর ফোয়ারার মোড়ে ১১তলা বিশিষ্ট চট্টগ্রাম বন্দরের ওয়ান স্টপ সার্ভিস ভবনের ভিত্তিপ্রস্তর স্থাপন করেন।  
#

পাটের সর্বোত্তম ব্যবহার নিশ্চিতে সরকার কাজ করছে

ঢাকা, ৫ পৌষ (২০ ডিসেম্বর) :  

	বস্ত্র ও পাট মন্ত্রী গোলাম দস্তগীর গাজী, বীরপ্রতীকবলেছেন,বাংলাদেশ ঐতিহ্যগতভাবে বিশ্বের সেরা মানের পাট উৎপাদন করে। এ পাটের সর্বোত্তম ব্যবহার নিশ্চিতে সরকার কাজ করছে।
	আজ সচিবালয়ে বাংলাদেশ জুট এসোসিয়েশন-বিজেএ নেতৃবৃন্দের সাথে বৈঠককালে মন্ত্রী এ কথা বলেন। এসময়বস্ত্রওপাটমন্ত্রণালয়েরঅতিরিক্তসচিবসাবিনাইয়াসমিন, বাংলাদেশ জুট এসোসিয়েশনের সিনিয়র ভাইস-প্রেসিডেন্ট আরজু রহমান ভূইয়াসহ বাংলাদেশ জুট এসোসিয়েশনের নেতৃবৃন্দ উপস্থিত ছিলেন।
	মন্ত্রী বলেন, পরিবেশবান্ধবপাটেরব্যবহারবহুমুখীকরণএবংউচ্চমূল্যসংযোজিতপাটপণ্যউৎপাদন, বাজারজাতকরণ ও ব্যবহারবৃদ্ধিরলক্ষ্যেপাটকাঠিথেকেচারকোল, কম্পোজিটজুটটেক্সটাইল, জুটজিও-টেক্সটাইল, উৎপাদনেরমাধ্যমেপাটখাতেনতুননতুনবহুমুখীপণ্যসংযোজিতহচ্ছে। দেশীয় ও আন্তর্জাতিকবাজারেরচাহিদাবিবেচনায়এবংপাটশিল্পেরবিশ্বব্যাপিসম্প্রসারণেসরকার ২৮২ প্রকারদৃষ্টিনন্দন পাটপণ্যকে বহুমুখী পাটজাত পণ্য হিসেবে ঘোষণা করেছে।কাঁচাপাট ও পাটজাতপণ্যেরউৎপাদন ও রপ্তানিবৃদ্ধি, দেশেরঅভ্যন্তরেরপাটপণ্যেরব্যবহারবৃদ্ধি, পাটেরন্যায্যমূল্যনির্ধারণ ও পরিবেশরক্ষায়সরকারকাজকরেযাচ্ছে।  কাঁচাপাটরপ্তানিতেসরকারবাধাপ্রদানকরবেনাবলেওএসময়তিনিজানান।

	তিনিবলেন, এখাতেরনানামুখীসমস্যাসম্পর্কেসরকারসচেতনরয়েছে। বর্তমানসরকারেরগৃহীতনীতিমালা ও পরিকল্পনাকেকাজেলাগিয়েপাটখাতেররপ্তানিবাজারসম্প্রসারণ, বৈদেশিকমুদ্রাঅর্জনএবংপরিবেশরক্ষায়অবদানেরমাধ্যমেবাংলাদেশকেএকটিসমৃদ্ধ-উন্নতজাতিতেপরিণতকরাএবংবিশ্বেরমানচিত্রেবাংলাদেশকেআবারোসোনালিআঁশেরদেশহিসেবেসুপ্রতিষ্ঠিতকরতেসরকারকাজকরছে। 
#

বঙ্গবন্ধুরভাস্কর্যভাঙচুরকারীদেরবাংলারমাটিথেকেসমূলেউৎপাটনকরাহবে 
							         -কৃষিমন্ত্রী


ঢাকা, ৫পৌষ (২০ডিসেম্বর): 


জাতিরপিতাবঙ্গবন্ধুরভাস্কর্য ভাঙচুরকারীদেরবাংলাদেশেরমাটিথেকেসমূলেউৎপাটনকরাহবেবলেমন্তব্যকরেছেনকৃষিমন্ত্রী ড. মো: আব্দুররাজ্জাক। তিনিবলেন, আমরারাজাকার,আলবদর,পাকিস্তানিহানাদারবাহিনীকেবাংলারমাটিতেপরাজিতকরেছি; সেইপাকিস্তানিদেরদোসররাবঙ্গবন্ধুরভাস্কর্যভেঙে  বাংলারমাটিতেআরকোনদিনমাথাতুলেদাঁড়াতেপারবেনা। এইমাটিতেতাদেরকোনঠাঁইনেই; থাকতেপারেনা। স্বাধীনতাবিরোধী ও দেশদ্রোহীহিসেবেবাংলারমাটিতেতাদেরবিচারহবে। যুদ্ধাপরাধীদেরযেভাবেবিচারহয়েছেতেমনিভাবেযারাবঙ্গবন্ধুরভাস্কর্য ভাঙচুরকরেছেতাদেরবিচার  এ দেশেরমাটিতেহবে।
          কৃষিমন্ত্রী রোববার রাজধানীরমানিকমিয়াএভিনিউতেবঙ্গবন্ধুরভাস্কর্যভাঙচুরেরপ্রতিবাদেআয়োজিতমানববন্ধনে এ কথা বলেন।
ড. রাজ্জাকবলেন, আজকেযারাবঙ্গবন্ধুরভাস্কর্যেরওপরআঘাতকরেছে, ভাস্কর্যভেঙেছে;তারাসেটিসুপরিকল্পিতভাবেইকরেছে। এইস্বাধীনতাবিরোধীপরাজিতশক্তিদেশীয়-আন্তর্জাতিকঘাতকচক্র ১৯৭৫ সালেবঙ্গবন্ধুকেসপরিবারেহত্যাকরেছিল। বঙ্গবন্ধুরআদর্শ, দর্শন ও চেতনাকেচিরতরেমুছেফেলতেচেয়েছিল। এইপরাজিতধর্মান্ধগোষ্ঠী ১৯৭৫ এরপরথেকে ২১ বছরধরেমুক্তিযুদ্ধেরচেতনা ও আদর্শকেসুপরিকল্পিতভাবেধ্বংসকরেছে।তিনিবলেন, মুক্তিযুদ্ধেরআদর্শকেযেমনধ্বংসকরাযাবেনাতেমনিযারাবঙ্গবন্ধুরভাস্কর্যভেঙেছেতাদেরকেএকাত্তরেরমুক্তিযুদ্ধেরমতোমোকাবিলাকরেআবারপরাজিতকরাহবে। 
কৃষিমন্ত্রীআরোবলেন, ভাস্কর্যেরএকটানান্দনিকদিকরয়েছে, এটিএকটিশিল্প। জাতিরপিতাবঙ্গবন্ধুশেখমুজিবুররহমানেরভাস্কর্যনির্মাণকরাহচ্ছেযাতেতাঁরআদর্শ ও চেতনাকেদেশেরভবিষ্যৎপ্রজন্মেরকাছেতুলেধরাযায়, জাগরূকরাখাযায়। ভাস্কর্যহচ্ছেস্মৃতিচিহ্নবাস্মারক। এরমাধ্যমেভবিষ্যৎপ্রজন্মমুক্তিযুদ্ধ ও স্বাধীনতারচেতনায়উদ্বুদ্ধহবেএবংমানবপ্রেমে ও মানবসেবায়ব্রতীহবে।
কৃষিমন্ত্রণালয়েরঅধীনস্থসংস্থাবাংলাদেশকৃষিগবেষণাকাউন্সিল (বিএআরসি) জাতীয়কৃষিগবেষণাসিস্টেমভুক্ত (এনএআরএস) ১২টি গবেষণাপ্রতিষ্ঠানকেনিয়ে এ মানববন্ধনেরআয়োজনকরে। এ সময়কৃষিসচিবমো: মেসবাহুলইসলাম, মন্ত্রণালয়েরঅতিরিক্তসচিব (সম্প্রসারণ) মো: হাসানুজ্জামানবিএআরসি’রনির্বাহীচেয়ারম্যান ড. শেখমোহাম্মদবখতিয়ারসহসংস্থাপ্রধান ও সকলস্তরেরকর্মকর্তা-কর্মচারিবৃন্দমানববন্ধনেউপস্থিতছিলেন।
#
কামরুল/অনসূয়া/পরীক্ষিৎ/সুবর্ণা/মাসুম/২০২০/১৫০০ ঘণ্টা 




তথ্যবিবরণী         								          নম্বর : ৪৯৬৭

বাঙালির শাণিত চেতনার বাতিঘর ঢাকা বিশ্ববিদ্যালয়
  				---মোস্তাফা জব্বার

ঢাকা, ৫ পৌষ (২০ ডিসেম্বর): 

	ডাক ও টেলিযোগাযোগ মন্ত্রী মোস্তাফা জব্বার বলেছেন, বৈষম্য, শোষণের বিরুদ্ধে বাঙালির শাণিত চেতনার বাতিঘর ঢাকা বিশ্ববিদ্যালয় বাংলাদেশের এক অনন্য শিক্ষাপ্রতিষ্ঠান। ভাষা আন্দোলন থেকে স্বাধীনতার মূল সূতিকাগার ছিল ঢাকা বিশ্ববিদ্যালয়। এই আন্দোলনের মূল স্থপতি বাঙালির রাজনীতির তেজদীপ্ত সূর্যরশ্মি ছিলেন জাতির পিতা বঙ্গবন্ধু শেখ মুজিবুর রহমান। 

	মন্ত্রী গতকাল মহান বিজয় দিবস উপলক্ষ্যে ওয়েবিনারে যুক্তরাজ্যে বসবাসরত ঢাকা বিশ্ববিদ্যালয় এলামনাই ক্লাব আয়োজিত আলোচনা সভায় প্রধান অতিথির বক্তৃতায় এসব কথা বলেন।

	বাংলাদেশের টেলিকমিউনিকেশন ও ডিজিটাইজেশনের সংক্ষিপ্ত চিত্র তুলে ধরে ডাক ও টেলিযোগাযোগ মন্ত্রী বলেন, এমন অগ্রগতি এই সময়ে আমাদের কাতারের কোন দেশ করতে পারেনি। তিনি  প্রবাসী বাঙালীদেরকে বঙ্গবন্ধু বাংলাদেশ এবং তাদের মা, মাতৃভাষা ও মাতৃভূমি থেকে বিচ্ছিন্ন না করার পরামর্শ দেন। বাংলাদেশে ডিজিটাল শিল্প খাতে বিনিয়োগের জন্য তিনি প্রবাসীদের প্রতি আহ্বান জানান। 

	অনুষ্ঠানে দুর্যোগ ব্যবস্থাপনা ও ত্রাণ প্রতিমন্ত্রী ডাঃ মোঃ এনামুর রহমান, সাংস্কৃতিক ব্যক্তিত্ব নাসির উদ্দিন ইউসুফ বাচ্চু, বিশিষ্ট সাংবাদিক সৈয়দ বদরুল আহসান এবং এলামনাই এসোসিয়েশন সদস্য বিধান গোস্বামীসহ সংগঠনের নেতৃবৃন্দ বক্তৃতা করেন। 

	বঙ্গবন্ধু, ঢাকা বিশ্ববিদ্যালয়, মুক্তিযুদ্ধ এবং বাংলাদেশ ইতিহাসে একই সূত্রে গাঁথা উল্লেখ করে দুর্যোগ ব্যবস্থাপনা ও ত্রাণ প্রতিমন্ত্র্রী বলেন, এদেশের প্রতিটি আন্দোলন সংগ্রামে ঢাকা বিশ্ববিদ্যালয়ের ছাত্রদের ভূমিকা জাতির অহংকার।

	 
#

‘বঙ্গবন্ধুশেখমুজিবকুইজ’
গতকালেরবিজয়ীদেরতালিকা

ঢাকা, ৫পৌষ (২০ডিসেম্বর) :

	জাতিরপিতাবঙ্গবন্ধুশেখমুজিবুররহমানেরজন্মশতবার্ষিকীউদ্‌যাপনজাতীয়বাস্তবায়নকমিটিরউদ্যোগেমুজিববর্ষউপলক্ষেআয়োজিতঅনলাইনভিত্তিক ‘বঙ্গবন্ধুশেখমুজিবকুইজ’ প্রতিযোগিতারগতকালেরকুইজেস্মার্টফোনবিজয়ীপাঁচজনহলেন:সাইফুলইসলাম, আরিফুলইসলাম, আবিদহাসান, আশিষসরকার ও সুজনআহমেদ।
	গতকালেরকুইজে৬৯হাজার৩৩৭জনপ্রতিযোগীঅংশগ্রহণকরেন।
	স্মার্টফোনবিজয়ীপাঁচজনসহ ১০০ জিবিমোবাইলডাটাবিজয়ী ১০০ জনেরছবিযুক্তনামেরতালিকাজাতিরপিতাবঙ্গবন্ধুশেখমুজিবুররহমানেরজন্মশতবার্ষিকীউদ্‌যাপনজাতীয়বাস্তবায়নকমিটিরওয়েবসাইটhttps://mujib100.gov.bd অথবা https://quiz.priyo.comথেকেজানাযাবে।  
#

